
»Гөлназ» 49 нчы балаларның танып-белү-сөйлəм үсешен өстенлекле 
гамəлгə ашыручы гомумүстерелешле балалар бакчасы» 

муниципаль бюджет мəктəпкəчə белем 
бирү учреждениесе



Максат.
1. Уен формасында балаларның юл йөрү кагыйдəлəре 

турындагы белемнəрен ныгыту.
2. Юл йөрү кагыйдəлəрен бозу нəрсəгə китергəне 

турында аңлатма бирү.
3. Юлларда сак булуны, игътибарлыкны тəрбиялəү. 

Алынган белемнəрне уеннарда, көнлек тормышта 
куллана белергə йөрəтүне дəвам итү.

Алдан эшлəнгəн эш.
Шигырьлəр, җырлар өйрəнү. Юл йөрү кагыйдəлəрен, 

юл билгелəрен өйрəнү һəм кабатлау.
Җиһазлау. Юл билгелəре макетлары, аудиоязмалар.



Кичə  барышы:
1  Алып баручы:
       Исəнмесез,кадерле балалар,килгəн кунаклар.Кичəбезне ачып 

җибəрергə рөхсəт итегез.Без бүген сезне ”Юлда уяу булыгыз”дигəн 
уенга чакырабыз.Уеныбызны юл йөрү кагыйдəлəренə багышладык.Без 
бу теманы юкка гына алмадык.Соңгы вакытта юллардагы машиналар 
саны көннəн- көн арта,шулай ук юл һəлакəте дə арта.

2    Алып баручы Безнең илнең юллары меңлəгəн километрларга 
сузылган. Иртə дə, төн дə шул юллар буенча йөк һəм җиңел 
машиналар, автобуслар, троллейбуслар хəрəкəт итə. Кайвакыт без 
җəяүле, ə кайвакыт пассажир булабыз. Шуның өчен дə безгə юл йөрү 
кагыйдəлəрен белү бик мөһим.

Бала:
Юл кагыйдəлəре бик күп,
Белергə иде барсын.
Лəкин иң кирəклелəре
Һəрчак исеңдə булсын
Сəламəт булыйм дигəн бала
Юлларда уйнамасын. 



1 Алып баручы:
Бер əкияти урманда куян яшəгəн. Ул юл йөрү кагыйдəлəрен 

өйрəнергə  бер дə яратмаган. Аңа үлəндə тəгəрəп ятарга һəм 
үзенең җырларын җырларга бик ошаган. (Портфелен болгый-
болгый, җырлый-җырлый куян килеп чыга)

Куян Ямансу түгел миңа,
Җырлыймын җырларымны
Ля-ля-ля, ля-ля-ля. (Кереп идəнгə утыра)
2 Алып баручы: Һəркем юл йөрү кагыйдəлəрен белергə тиеш. 

Юлны светофорның яшел төсенə яки җəяүле аркылы чыгу 
юлыннан чыгарга кирəк. Юлга баскач, уңга һəм сулга кара.

(Куян борын астыннан җырлап утыра)
1 Алып баручы:
- Куян!Машина йөргəн юлда уйнарга ярыймы? (Куян аннан нəрсə 

сораулары турында аңламый)
– Син тагын безне ишетмисең. Юлда синең белəн берəр 

куркынычсызлык килеп чыкмасын дип куркам.



Куян: -Хи-Хи! Бер нəрсə дə булмый минем белəн! Мин бар нəрсəне дə белəм!
2Алып баручы:
-Ай-яй! Нинди мактанчык син!  балалар! Куян кебек игътибарсыз булырга ярамый!

Юл йөрү кагыйдəлəрен дөрес үтəргə кирəк.
Куян:
–         Миңа нигə кирəк инде ул, мин кагыйдəлəрсез дə булдырам (чыгып йөгерə)
(Машина бик каты итеп тормоз тоткан тавыш ишетелə)
Куян:
– Ай-ай-аааай! Коткарыгыз! Шул кадəр авырта!
(Табиб килеп чыга, куянны карый, аягын бəйли)
Табиб: -Ай-яй Куян тыңламаулыгын нəрсəгə китерде.Юл йөрү кагыйдəлəрен дөрес 

үтəргə кирəк, юлдан чыкканда игътибарлы бул, юкса фаҗига да килеп чыгарга 
мөмкин.

1Алып баручы:
-Мин бит сине кисəткəн идем, тыңлаусыз куян.
Куян :
-Мин  юл йөрү кагыйдəлəрен  өйрəнермен,
 игътибарлы булырмын.
2.Алып баручы:
–         Балалар, куянга ышанабызмы? (Əйе). 



1Алып баручы :Балалар светофор –юлда иӊ кирэкле билге.Ул булмаса –юлда ни 
булыр иде.Хэзер балалар светофор турында шигырь сөйлəрлəр.

1.Данис”Светофорныӊ өч күзе”.  
2.Алинə”Светофор”  
2Алып баручы: Балалар, сез нинди светофорлар белəсез?ниндилəрен күргəнегез 

бар? (əӊгəмə) 2 төрле –берсе машиналар өчен -3 төсле-кызыл,сары,яшел. 2нче 
светофор-җəяүлелəр өчен-2 төсле:кызыл,яшел. Безнеӊ балалар светофор 
турында җыр да белəлəр. 

 Җыр
1Алып баручы:
-Балалар! Светофор безгə һəрвакыта ярдəмгə килə алмый! Ул вакытта безгə ярдəмгə 

аның якын дуслары – юл билгелəре килə.Хəзер балалар шул билгелəр турында 
сөйлəп китəрлəр, син, куян, игътибар б-н тыӊла.

Бала: Урам аркылы ята
            Юллы-юллы ак тасма
            Җəяүле тик шуннан үт
            Һич исеннəн чыгарма
              (Җəяүле юлы)
Бала:  Кызыл түгəрəктə кеше
            Əйтə кебек шул хакта
            Юл юк монда җəяүлегə
            Икенче юлдан атла
            (Җəяүлегə юл юк)



Бала:  Тора урамда армый
            Як-якка карый-карый
            Язын-җəен,кыш һəм көз
            Кызыл,сары ,яшел күз
        (машиналар өчен Светофор)
 Бала: Җир астыннан юллар  юк дип
            Җырлыйлар гына җырда
            Җир астыннан үтəбез без
            Иркенлəп,курыкмыйча.
         (Җир астыннан чыгу билгесе)
Бала: Ике көпчəк ияре бар
           Руль,педаль, рамда
           Ике аяк шəп эшлилəр
           Йөртеп барсак урамда
           Бу билгене һəрвакытта
           Алдан кирəк күрергə
           Кызыл түгəрəк эчендə
           Рөхсəт бирми йөрергə.
      (Велосипедта йөрү тыела)
Бала: Кызыл түгəрəк эченə
           Ясап куелган ак “кирпич
           Ничек кенэ ашыксаң да 
           Үтə алмассың һич
              (Үтү тыела)  



2Алып баручы Менə куянкай юл билгелəрен танырга өйрəндеӊме инде.Юлда 
игътибарлы булырсыӊмы?

Куянкай без сиӊа кагыйдəлəрне  тагын да ныграк өйрəнү өчен “Юл əлифбасы” 
дигəн китап бүлəк итəбез. 

Куян  рəхмəт сезгə миӊа юл билгелəрен танырга өйрəтүегез өчен.Мин хəзер 
игътибарлы булырмын.Мина кайтырга кирəк.Сау булыгыз. 

1Алып баручы: Сау бул куянкай.
– Ə хəзер, балалар, əзрəк уйнап, ял итеп алыйк.
Уен: “Светофор”
Алып баручы төслəр күрсəтə. Балалар түгəрəккə басалар: 
Кызыл төс – берни  эшлəмилəр
Яшел төс – тыпырдыйлар
 (Балалар урыннарына утыралар)
2Алып баручы:
– Булдырдыгыз, ! Ə хəзер мин сезгə тагын бер уен тəкъдим итəм.
-Юлны кызыл төскə чыгарга........(ярамый)  
- Юл кырыенда туплы уйнарга........(ярамый)
- Юл кагыйдəлəрен үтəргə ...............(ярый)
-Светофорда яшел ут янганда юл аркылы чыгарга  ........(ярый)
-Юлны телəсə кайдан чыгарга ...........(ярамый)
-Юлны җəяүле юлы  аша чыгарга ..........(ярый)

 



 1Алып баручы   Безнеӊ балалар бик матур бию дə өйрəнделəр.
Хəзер биеп күрсəтерлəр.                                                      

Бию    
 2Алып баручы  Ə хəзер Марсель б-н Эльнара урамда ничек 

йөрергə кирəклеге турында шигырь сөйлəп китəрлəр.  
                            Шигырь”Урамда ничек йөрергə”
1Алып баручы:  Сез барлык нəрсəне дə исегездə калдырдыгыз 

һəм юл йөрү кагыйдəлəрен бозмассыз дип ышанам.
 2Алып баручы. Юл уяуларны, сак булганнарны ярата.Моны 

беркайчан да истəн чыгармыйк.
 Юл йөрү кагыйдəлəрен
 Төгəл үтəп йөрсəгез,
 Юл чатында басып торып 
 Светофорны күрсəгез
 Шул чагында бəла-каза
 Сезне читлəтеп үтəр.





Игътибарыгыз өчен 
рəхмəт!


